
ўрганган, балки ундан ҳадис ҳам ривоят қилган. Хусусан, “Сунани Термизий”да 
ушбу устозидан ҳадис ривоят қилган. 

Шуни алоҳида таъкидлаш лозимки, олимнинг устозларидан саккизтаси 
Термизга нисбат берилган бўлиб, “Сунани Термизий” асарида улардан жами 
қирқ бешта ҳадис ривоят қилинган. 

Хуслоса ўрнида шуни айтиш керакки, Абу Исо Термизий нафақат ўз 
юрти, балки бошқа ўлкаларга ҳам илмий сафарлар қилиб ўз даврининг 
машҳур олимларидан турли илм соҳаларида таҳсил олган. Натижада, у буюк 
муҳаддислар қаторидан муносиб жой олган ва қатор қимматли асарларни 
битган. Хусусан, Абу Исо Термизийнинг саккизта устози айни термизлик 
бўлгани ҳам бир томондан Термиз шаҳрининг ўша давр ислом дини, илм-фан 
марказларидар бири бўлганини кўрсатса, иккинчи жиҳатдан термизлик 
олимларнинг илм-фанга катта ҳисса қўшганлиги англатади. Қолаверса, 
муҳаддиснинг илмий сафарларидан кейин ватанига қайтиб илм-фан 
тарқатишга саъй-ҳаракат қилгани ўз она юртига бўлган алоҳида эътиборни 
билдиради. 

Ҳаётова Нафиса Закировна 
Бухоро Давлат Университети “Миллий ғоя, маънавият  

асослари ва ҳуқуқ таълими” кафедраси ўқитувчиси 
 (Бухара, Узбекистан) 

 
ҚАДИМГИ БУХОРО ДАРВОЗАЛАРИ ТАРИХИ ХУСУСИДА 

 
Аннотация:Ушбу мақолада Бухоро шаҳрининг қадимий қалъа девори 

ҳамда шаҳарнинг тарихий дарвозалари хусусида айрим маълумотлар 
берилган.  

Калит сўзлар: қалъа, Канпирак, бурж, хонақо, қопқа, Аттор, Нур, 
меъморлик. 

 
Бухоро Марказий Осиёнинг энг қадимий шаҳарларидан бўлиб, жаҳон 

тамаддуди ривожланишида катта ҳисса қўшган йирик савдо марказларидан 
биридир.Ўзининг узоқ тарихи давомида шаҳар фаол қурилиш ва қайта 
қурилишнинг бир неча босқичларини бошидан кечирди. Шаҳар қадимдан 
мудофаа деворлари билан ўралган бир қалъа шаклида бўлиб, йигирма беш 
аср мобайнида меъморлик ривожини намоён этадиган обидаларнинг нодир 
мажмуасини ўзида жамлаган. Шаҳарнинг тарихий ва қадимий кўринишини 
ҳозирги кунгача сақланиб келаётган қалъа деворлари ва унинг 
дарвозаларининг аҳамияти каттадир. 

Илк ўрта асрларда обод воҳаларни ташқи душман босқинидан ҳимоя 
этиш учун уларнинг атрофлари бир неча юз чақирим узунликда баланд ва 
қалин деворлар билан қуршаб олинган эди. Бухоро воҳаси атрофини 336 км. 
лик масофада ўраб олган мудофаа девори “Канпирак” номи билан машҳур 
бўлган. Наршаҳийнинг ёзишича бу девор 783-831 йилларда барпо  
этилган [1; 112]. VII асрдан қадимги Бухоро шаҳрига 7 дарвоза орқали 
кирилган [2; 41]. Бу дарвозалар Темир дарвоза, Кўҳандиз дарвозаси, Бинни 
Асад дарвозаси, Бинни Саъд дарвозаси, Атторлар дарвозаси, Нур дарвозаси, 
Ҳакроҳ дарвозалари бўлган.  

Маълумки, мўғул истилоси даврида қалъа деворлари ва дарвозалар 
вайрон қилиниб шаҳар ўт ичида қолиб кетади. 

Шаҳар ҳозирги қиёфасига Шайбонийхонлар ва Аштархонийлар 
сулоласи ҳукмронлик қилган XVI - XVII асрларда эришган [3; 77]. Бухоро 
мудофаа девори асрлар мобайнида бир неча марта ўзгарган. XVI асрда 
шайбоний Абдулазизхон ибн Убайдуллахон ҳукмронлиги даврида (1540-1550) 
қалъа девори кенгайтирилди. Абдуллахон II ҳам шаҳар деворларини 
мустаҳкамлайди ва ғарбий қисмини яна кенгайтиради [4; 20]. Шу тариқа девор 
узунлиги 12 чақирим масофага етказилиб, баландлиги 10 ва қалинлиги 5 метр 
ўлчамда бутунлай қайта қурилади. Унга махсус 110 бурж ўрнатилиб, ҳимоя 
имкониятлари кучайтирилади. Қалъа девори тузилиши тўғри тўртбурчак 
шаклида эмасди. Акс ҳолда унинг майдони 900 гектардан ортиқроқ бўларди. 
Деворнинг бўртиқ ва қавариқ ўринлари кўп бўлиб, шаҳар майдони 650-700 
гектар деб тахмин қилиш мумкин [5; 141].  

Шайбоний Абдулазизхон ибн Убайдуллахон қурилишидан кейин Бухоро 
шаҳри дарвозалари ўн биттага етади. Жумладан, 

1. Мозори шариф дарвозаси. ХIII асргача у Калабод дарвозаси деб 

аталган.Ундан Хожа Муҳаммад Баҳовуддин Нақшбандий зиёратгоҳига 
борилар эди [6]. 

2. Самарканд дарвозаси. Шаҳарнинг шимоли-шарқий тарафида 
жойлашган, ундан бошланган йўл орқали Самарқандга борилган. Самарқанд 
дарвозаси 1959 йилгача сақланган эди [7]. 2007 йил 11 сентябрда Вазирлар 
Маҳкамасининг “Бухоро шаҳрининг тарихий қисмидаги маданий мерос 
объектларини муҳофаза қилиш масалалри тўғрисида” Қарори асосида [8], 
2008-2009 йилларда шаҳарнинг қадимги кўринишини тиклаш борасидаги сайи-
ҳаракатлар натижасида қалъа дарвозаларнинг баъзилари рамзий тарзда 
тикланди.  

 

 
 
3. Ҳазрати Имом дарвозаси. Бу дарвоза ташқарисида Имом Аҳмад Абу 

Ҳафс Кабир (вафоти 834-835) қабри бор эди.Унинг шарафига мазкур ном 

аталган. Х асрларда бу қопқа дарвозаи Маъбад деб аталган [1; 23].1959 
йилларда совет ҳукумати юритган сиёсати оқибатида, шаҳар худудини 
кенгайтириш баҳонаси билан кўпгина тарихий иншоотлар, жумладан масжид, 
мадраса ва шу қатори шаҳар девор ва дарвозалари бузиб ташланади. 2008- 
йилда дарвоза рамзий тарзда қурилади. 

 

 
 
4. Ўғлон дарвозаси. Ромитан йўли шу қопқадан бошланади [6; 19].  
50-йилларда унинг ёнига жойлаштирилгин ҳарбий қисм томонидан 

бузиб ташланган. 
5. Талипоч дарвозаси. Ундан Чор Бакр, Оғоибузрук ва Хожа Убон 

зиёратгоҳларига бориларди. 
 

 
 
 
 
Талипоч дарвозаси (олд ва орқа қисми) 

6. Ширгарон дарвозаси.Чашмаи Айуб ва Хиёбон даҳаларига шу 
қопқадан кирилган. 

7. Қоракўл дарвозаси. Шаҳарнинг ғарбий тарафида жойлашган бўлиб, 
 

 
Ҳозирги кўриниши 1923-27 йилларда олинган расм 
 
Қоракўлга борилган. Уни “Ҳожилар дарвозаси” деб ҳам аташган.  
Бухоро халқи, одатда, шу дарвозадан ҳажга йўлга отланарди ва 

қайтганда ҳам ундан шаҳарга кириб келарди. Дарвоза 1558-1575 йилларда 
Абдуллахон томонидан қурдирилган. 

8. Шайх Жалол дарвозаси шаҳарнинг жануби-ғарбий томонида бўлиб,  
Бухорони кўчманчи қабилалардан аҳолини ҳимоя қилган. Амир 

Абдуллазизхон ўз устози Шайх Жалолиддин шарафига шаҳар 
дарвозаларининг бирини номини шайх Жалол деб атайди. Дарвоза 
ичкарисида унга атаб хонақо қурилади [9; 15]. Кейинроқ хонақо ёнида масжид 
ва унинг вафотидан кейин мақбара қурилади. Лекин, 1930-40 йилларда бу 
обидалар вайрон қилиниб, ўрнига акация дарахтлари ўтқазилган. Ҳозир шайх 
Жалол гузарининг бир қисмида вилоят касалхонасининг бинолари қурилган. 
Дарвоза рамзий тарзда тикланган.. 

9. Намозгоҳ дарвозаси 1119-йилда уста Бақо томонидан қурилган 
бўлиб, 1550-йилларда Аштархоний Абдулазизхон томонидан таъмирланган. 
Дарвозахонанинг бўйи 11,6 метр, эни 13,8 метр бўлган. 

1930-йиллар сурати 

 
10. Силаҳхона дарвозаси. Бу қопқадан чиқиб, охунд Юсуф Қорабоғий, 

Шамсул Аимма ал-Кирдарий, Абдуллоҳ Сабзамуний, Ғавсул Аъзам 
зиёратгоҳларига борилган. 

11. Қарши дарвозаси. Шаҳар жанубида жойлашган. Қарши, Балх, Қобул, 
Ҳисор тарафларга борадиган карвон, кўпинча шу қопқадан чиққан. Кейинги 
ҳукмдорлар деворни зарурат бўлганида таъмирлатиб туришган.  

 

 
 
Қарши дарвозаси Бухоро иқтисодиётига асосий аҳамият касб этган 

дарвоза ҳисобланган. Когон орқали темир йўл линияси ётқизилгандан сўнг 
Бухорога келтириладиган ва олиб кетиладиган товарлар (пахта, қоракўл 
мўйнаси,матолар) шу дарвоза орқали ўтган. Амир Абдулаҳадхон даврида 
Когондан Бухоронинг Қарши дарвозасигача, кейинчалик Қарши дарвозасидан 
иккинчи пассажгача ва ундан почта бўлимигача бўлган йўлда тош ётқизилган. 

“Бухоронинг қайта қурилиши ва транспорт воситаларининг кўпайиши 
муносабати билан” 1939-йил 17-майда имзоланган ҳужжатга асосан Бухоро 
шаҳар кенгашига Қарши (Қавола) дарвозаси ва унда туташ қадимий шаҳар 
деворларини бузиш бўйича торшириқ берилади ва дарвоза бутунлай бузиб 
юборилади. Ҳозирги кунда мазкур дарвоза ўрнида Бухоронинг марказий 
кўчаларидан бири Б. Нақшбанд ва И. Каримов кўчаларини туташтирувчи 
“вокзал” чорраҳаси жойлашган.. Айни пайтда ҳам бу чорраҳа том маънода 
Бухоронинг эски шаҳрига кириш жойи саналади. 

Хулоса қилсак, ҳозирги кунга келиб бу дарвозаларнинг фақат 
иккитасигина (Қоракўл ва Талипоч) бизгача етиб келган холос, қолганлари ХХ 
аср иккинчи ярмидан бошлаб совет ҳукумати даврида шаҳар қиёфасига катта 
ўзгаришлар қилинди. Шу асносида шаҳар икки қисмга эски ва янги шаҳар 
қисмларга ажратилиб, кўпгина тарихий обидалар, мачит ва мадрасалар, савдо 
тоқилари, қалъа деворлари ва дарвозалар бузилиб ташланади. Шуни 
таъкидлаш керакки, шаҳар дунёда кам учрайдиган, милоддан аввалги V 
асрдан бошлаб бир жойнинг ўзида ташкил топиб, ривожланиб келаётган 
шаҳарлар сирасига киради. Шу сабаб жаҳонда илму маърифати билан 
танилган олиму-фозиллар туғилиб ўсган ўлкани ҳар бир тарихий обидасини, 
шаҳарнинг қалъа деворлари ва дарвозалар тарихини билиш ва уларни асраш, 
шаклланган тарихий муҳитни сақлаб қолиш ҳар биримиз учун муҳимдир.  

ЎЗБЕКЛАРДА РАНГЛАР БИЛАН БОҒЛИҚ ҚАДИМИЙ 

 
Инсонлар ҳаётида учрайдиган ранглар уларнинг маънавиятини 

шакллантиришда ҳам муҳим ўрин тутиб, ранг руҳиятига ҳар дақиқада ижобий 
таъсир этиши мумкин. 

Ранг- моддалар чиқарган ёки қайтарган нурланиш таъсирига мос 
равишда ёруғликнинг муайян кўриш нуқтасини ҳосил қилиш хоссаси. 
Нурланишнинг ёруғлик энергияси атрофидаги буюмлардан қайтиб, кўз 
қорачиғи орқали кўзнинг сезгир ҳужайралари кабул килувчи пардасига тушиб, 
унга фаол таъсир қилади. Модда қайси рангдаги нурни ютса, ўша рангдаги 
нурни ўзидан чиқаради. 

Ранг-тус, ранг, бўёқ;бўяш учун ишлатиладиган модда, бўёқ. Ранг-
тасвирнинг асосий ифода ва тасвир воситаси; нарсаларга суртилган ёки 
сингдирилган бўёқ, сир; бирор нарсанинг ўзига хос бўёғи, тус; кишининг 
юзидаги қизиллик даражаси. Шунингдек ранг-баранг,рангвор, ранг- тасвир, 
рангдор, рангин, рангламоқ, рангли, ранго- ранг, рангпар, ранг- рухсор, ранг-
рўй, рангсиз, ранг- тус, ранг- қут каби сўзлар ҳам мавжуд [1: 347-349]. 

Уч хил рангнинг қўшилишидан ҳоҳлаган рангни ҳосил қилиш мумкин. 
Халкаро келишувга мувофиқ уч асосий ранг танлаб олинган: қизил, яшил ва 
ҳаворанг. Рангларни бир бири билан аралаштириб, янги ранг ҳосил қилиш 
услуби ётади. У ҳам камалак (спектр) рангларини бир- бири билан 
аралаштириш орқали 280 дан зиёд ранг тусланишини ҳосил қилиш мумкин. 

Ранг инсон руҳиятига ҳам таъсир этувчи муҳим восита бўлиб у инсонда 
қувонч ва маъюслик, тетиклик ва ғамгинлик, хотиржамлик ва безовталик 
туйғуларини уйғотади. Халқимизда “Ранг-кўр, ҳол сўр” ибораси бежизга 
айтилмаган. Бу билан “Биров билан муомала қиладиган бўлсанг, унинг ранг-
рўйига, яъни соғ ёки носоғлигига, кайфиятининг яхши ё ёмонлигига, унга 
айтиладиган гап-сўзингни ўрнида ёки ўрни эмаслигига, вақтими ёки вақти 
эмаслигига ва ҳ.к.га қараб иш кўриш. Масалан, ”Суҳбатдошинг нодон бўлса, 
унга яраша ҳол-аҳвол сўра, унга тасалли берувчи кўнглини кўтарувчи гап-сўз 
қил, юрагига ваҳима соладиган, асабини бузадиган гапларни, хабарларни 
айтиб,унинг касалига касал қўшма!” деган маънода насиҳат қилинадур [2: 301]. 

Табиатдаги ранглар ахроматик ва хроматик рангларга бўлинади. 
Ахроматик рангга оч ва тўқ қорагача бўлган бўёқлар, қолганлари хроматик 
(қизил, сариқ, кўк ва ҳ.к) ранглар киради. Хроматик ранглар ўз навбатида иссиқ 
(қизил, сариқ, зарғалдоқ) ва совуқ (кўк, мовий, бинафша) шунингдек ҳар 
иккисига муайян (бинафша, яшил) рангларга ажратилади [3: 249].  

Баҳорда лола сайлига чиқилганида, тоза ҳаводан ташқари қир-
адирларда турли рангдаги гулларни, майсаларни, мусаффо осмонни, тоғ 
чўққисидаги оппоқ қорни кўриб кайфият кўтарилади, ҳаётга ва табиатга бўлган 
меҳр ошади. Шунинг учун ҳам қадимдан табиблар беморларга эрта баҳорда 


